Quddiem I-Arbitru ghas-Servizzi Finanzjarji

Kaz Nru. 366/2016

CD

VS

DBR Investments Limited
(C27129)

Seduta tas-26 ta’ Ottubru, 2016.

L-Arbitru,

Ra |-ilment ipprezentat nhar il-15 ta’ Lulju, 2016, fejn |-ilmentatur jghid
li ghamel investiment mal-kumpanija DBR Investments Limited, u
peress li |-provditur tas-servizz finanzjarju, s-Sur John Farrugia gie
nieges, l-ilmentatur ma setghax isarraf zewg cekkijiet li kien hariglu bil-
guddiem is-Sur Farrugia bl-ammont globali tas-somma li nvesta u |-
imghax dovut, mahruga fug kont li hu specifikament DBR Investments
Ltd. — Clients Account.



L-ilmentatur jilmenta li kellem lis-Sur Paul Mercieca, |-Amminstratur
ta’ DBR Investments Ltd., imgabbad mill-MFSA, u gie nformat |i¢-

cekkijiet ma setghux jissarrfu u qallu biex ikellem lill-avukat tal- familja
Farrugia. L-ilmentatur jilmenta li ghalkemm ghamel dan, xorta wahda
baga’ bla risposta.

L-ilmentatur jippretendi, li minhabba li DBR Investments Ltd. gieghda
fi stadju li tigi likwidata, iz-zewg cekkijiet mahruga lilu ghall-ammont
ta’ €198,459.98, li jinkludu s-somma inizzjali flimkien mal-imghax
imwieghed, ghandhom jigu onorati minnufih. L-ilmentatur jippretendi
wkoll i jithallas I-imghax kollu minn Marzu 2016 sal-gurnata tal-lum.

Il-provditur tas-servizz finanzjarju jirrispondi hekk:

1. llli fl-ewwel lok, bid-dovut rispett, |-Arbitru ghas-Servizzi
Finanzjarji ma ghandux il-kompetenza jisma’ u jiddeciedi t-
tilwima odjerna stante illi I-persuna li ressqet |-ilment m’hijiex

“klijent eligibbli” ai termini tal-Artikolu 2 tal-Kap. 555 tal-Ligijiet
ta’ Malta u dan stante illi gatt ma gie rez xi servizz finanzjarju mis-
socjeta’ ntimata lill-istess rikorrent;

2. llli fit-tieni lok, u bla pregudizzju ghal dak suespost, is-socjeta
ntimata m’hijiex il-legittimu kontradittur u ghandha tigi liberata
mill-osservanza tal-gudizzju. Semmai, kif anke jirrizulta mill-
ircevuti mahruga minn John Farrugia u li jinsabu mehmuzin mal-
ilment, il-flus mertu tal-ilment odjern inghataw lil John Farrugia
u mhux lis-socjeta’ ntimata;



3. llli I-fatt illi John Farrugia hareg zewg cekkijiet mill-“Clients
Account” tas-socjeta’ ntimata |i kien jiggestixxi biex jaghmel
tajjeb ghad-dejn allegatament ikkuntrattat minnu, ma jfissirx, u
gatt ma jista’ jigi nterpretat, kif ged jigi allegat mir-rikorrent, illi
s-socjeta’ ntimata rendiet xi servizz finanzjarju hi u/jew li hija
responsabbli ghad-dejn ta’ John Farrugia;

4. Illi I-fattilli r-rikorrent ma rnexxilux jigbor |-allegat dejn mill-eredi
ta’ John Farrugia, bl-ebda mod ma jtih il-jedd li jfittex lis-socjeta’
ntimata u jinqgeda bil-procedura odjerna billi, skont hu, hija I-
“ahhar tama li baqali biex niehu flusi lura”;

5. llli fi kwalunkwe kaz, u minghajr pregudizzju ghas-suespost, ma
jistghux isiru pagamenti mis-socjeta’ ntimata gabel ma I-
esponent, fil-kwalita™ tieghu ta’ “persuna responsabbli” ghas-
socjeta’ ntimata, ai termini tal-Artikolu 15A Kap. 370, jigbor u
jirredigi I-kontijiet kollha tal-kumpanija ntimata in ottemperanza
tar-rwol tieghu u l-obbligi naxxenti mil-ligi.

Ra Il-atti kollha tal-kaz
Sema’ x-xhieda tal-partijiet:

Jikkonsidra:

L-ewwel eccezzjoni imgajma minn DBR Investments Ltd. hija dik tan-
nugqas ta’ kompetenza tal-Arbitru peress li l-ilmentatur mhuwiex
“klijent eligibbli” ai termini tal-Art. 2 tal-Kap. 555 tal-Ligijiet ta’ Malta
u s-socjeta intimata gatt ma pprovdietlu xi servizz finanzjarju.



Din I-e¢¢ezzjoni trid tigi indirizzata gabel kull konsiderazzjoni ohra.

Fatti tal-kaz :

L-ilmentatur, CD, xehed likien ilu jaf lis-Sur John Farrugia ghal numru
ta’ snin u kien jaghmel negozju mieghu fis-sens li jghaddilu I-flus u s-Sur
Farrugia kien jaghtih I-imghax fughom. Ma kellux problemi mas-Sur
Farrugia, u kull darba li kien ikollu bzonn il- flus, kien javvicina lil John
Farrugia u dan kien jaghtih il-flus li kien ikollu bzonn.

Minbarra li kien jislef il-flus lis-Sur Farrugia, kellu wkoll investimenti ta’
natura finanzjarja ma’ DBR Investments Limited li kienet licenzjata mill-
MFSA biex taghmel investimenti finanzjarji. Fil-fatt jghid li ghandu
diversi investimenti ma’ din il-kumpanija u kien jinghata ricevuta
minnha meta kien jinvesti maghha. F'dan il-kaz huwa kien ghadda
lis-Sur Farrugia zewg somom ta’ flus, wahda ta’ €124,595.65 ghal
liema harget ricevuta tal-1 ta’ Marzu, 2015 ( DOK R1), u l-ohra
fis-somma ta’ €62,630.76, ghal liema harget ricevuta datata s-6 ta’
Marzu, 2015 ( DOK R2).

Xehed ukoll li kien jaf li s-Sur Farrugia kien jinvesti I-flus fil-gasam tal-
proprjeta’. Meta ta |-flus lis-Sur Farrugia hariglu zewg cekkijiet mill-
kont ta’ * DBR Investments Ltd - Clients Account’.



Jghid |i kien jaf li John Farrugia kien jislef il-flus li kien jghaddilu lill-
kuntratturi u anke jinvesti fil-bini. Meta kien jaghtih xi flus li kien
jitolbu lura, dagqga tahomlu cash u gieli ¢ekkijiet minn DBR Investments
Ltd - Clients Account. Meta mar isarraf ic-cekkijiet (DOK R1uR2)dawn
ma ssarrfux ghax galulu li I-kumpanija DBR Investments Ltd. ma kellhiex
flus fil-kont taghha. Jghid |li ma kienx jaf li DBR Investments Ltd. ma
kienetx tinnegozja fil-bini.

Xehed ukoll Paul Mercieca bhala amministratur tal-kumpanija DBR
Investments Ltd. kif appuntat mill-MFSA.

Qal li gie appuntat biex jiehu kontroll tal-assi tal-kumpanija biex jigu
protetti |-investituri. Spjega i I-kopji tac-cekkijiet esebiti mill-
ilmentatur ma kienux mahrugin mill-kont tal-kumpanija izda mill-
Clients Account tal-kumpanija. llI-Clients Account ta’ DBR Investments
Ltd. ma kienx jintuza biss ghall-klijenti ta’” DBR Investments Ltd., imma
anke ghall-business personali ta’ John Farrugia.

1z-zewg loans li ghamel I-ilmentatur ma’ John Farrugia (DOKS R1 u R2)
ma deheru imkien fil-kontijiet tal-kumpanija u ghalhekk jikkontendi li
dawn huma loans personali tas-Sur Farrugia. Irrizultalu li s-Sur
Farrugia kellu business personali u kien jissellef il-flus u jislifhom lill-
kuntratturi u anke jinvestihom hu fil-bini.

DBR Investments Ltd. kienet awtorizzata mill-MFSA biex taghmel
xoghol fl-investimenti finanzjarji u mhux biex tinvesti fil-bini. Kienu
kellmuh diversi nies li kienu silfu flus lis-Sur Farrugia, u anke esebewlu
ricevuti tal-kumpanija DBR Investments Ltd., |i whud minnhom ukoll



ma kienux jidhru fil-kotba tal-kumpanija. Is-Sur Mercieca kellem lill-
eredi tas-Sur Farrugia u anke lill-avukat taghhom u kienu galulu li dawn
il-personal loans tas-Sur Farrugia kienu ser jigu indirizzati. Qal ukoll
li hu ma kellu x’jagsam xejn ma’ dawn il-loans personali fl- inkariku i
kellu.

Kien ghadda l-isem tal-ilmentatur lill-eredi u lil Dr. Delia, |-avukat
taghhom, u allura kienu jafu bih. Hu kien ha kontroll tal-assi tal-
kumpanija, inkluzi computers, ecc., u kien qged jipprocessa I-
investimenti finanzjarji li kellha I-kumpanija u ta struzzjonijiet lill-Bank
of Valletta, fost |-ohrajn, biex jaghmlu I-pagamenti.

U jekk I-ilmentatur, is-Sur CD, ghandu investimenti ohra ma’ DBR
Investments Ltd., ghandu dritt ghalihom u mhux suppost li jkollu
problema. ll-problema huma dawn il-loans |i mhumiex ma’ DBR
Investments Ltd.

Meta s-Sur Paul Mercieca dar il-Clients Account ta’ DBR Investments
Ltd., sab li kien hemm hafna transazzjonijiet li ma ghandhomx
x'jagsmu ma’ DBR Investments Ltd., bhal ma huma I-loans li ha s-Sur
Farrugia minghand in-nies.

Qal ukoll li min kien investa ma’ DBR Investments Ltd. kellu |-ircevuti
mahruga minn DBR Investments Ltd.

Jikkonsidra:



ll-kompetenza tal-Arbitru tohrog mill-Kap. 555 meta ‘klijent eligibbli’
jkun dahal f'relazzjoni guridika ma’ ‘provditur tas-servizzi finanzjarji’ u
jidhirlu li ghandu jressaq ilment quddiemu.

Klijent eligibbli huwa definit fl-Artiklu 2 tal-Kap. 555 bhala:

‘klijent li jkun konsumatur ta’ provditur tas-servizzi finanzjarji, jew li
lilu I-provditur tas-servizzi finanzjarji jkun offra li jipprovdi xi servizz
finanzjarju, jew li talab il-provdiment ta’ xi servizz finanzjarju minn
provditur tas-servizzi finanzjarji. Tinkludi wkoll is-successur legali fit-
titolu ghall-prodott finanzjarju li jkun soggett ghall-ilment rilevanti’;

Provditur tas-servizzi finanzjarji tfisser:

‘provditur tas-servizzi finanzjarji li jkun jew li jkun gie licenzjat jew
awtorizzat xort’ohra mill-Awtorita ghas-Servizzi Finanzjarji ta’ Malta
skont |-Att dwar |-Awtorita ghas-Servizzi Finanzjarji ta’ Malta jew kull
ligi ohra tas-servizzi finanzjarji, inkluz izda mhux limitat ghal servizzi
t’investiment, ibbankjar, istituzzjonijiet finanzjarji, karti ta’ kreditu,
pensjonijiet u assigurazzjoni, li hu jew li kien residenti f Malta jew li hu
jew li kien residenti fi Stat Membru iehor jew fi Stat ZEE iehor u li joffri
jew li kien joffri s-servizzi finanzjarji tieghu f'Malta. Provditur tas-
servizzi finanzjarji li kellu I-licenzja sospiza jew irtirata mill-awtorita
kompetenti, izda li kien licenzjat matul il-perjodu li fih ikun sar I-ilment
minn klijent eligibbli maghmul lill-Arbitru, ghandu jitgies bhala li jaga’
taht it-tifsira ta’ provditur tas-servizzi finanzjarji’.

Mill-provi jirrizulta li CD kien silef xi flus lil John Farrugia u esebixxa
bhala turija ta’ dan, zewg dokumenti immarkati DOK R1 u DOK R2, i
minnhom johrog li John Farrugia kien ircieva somma ta’ flus



minghand CD, u li kien ser jghaddi fug dik is-somma imghax ta’ sitta fil-
mija li jithallas sena wara.

F’din I-iskrittura John Farrugia jidher fismu u mhux f'isem il-kumpanija
DBR Investments Ltd. ( DBR), li l-ilmentatur jghid li ghamel negozju
maghha. L-istess ilmentatur ikkonferma li I-flus li kien ghadda lil John
Farrugia kien jaf li ser jintuzaw biex jigu mislufa minn John Farrugia lill-
kuntratturi jew biex jinvestihom fi proprjeta’.

L-ilmentatur kien jinvesti wkoll direttament fil-kumpanja DBR
Investments Ltd. bhala kumpanija tal-investimenti finanzjarji, u meta
nvesta f'din il-kumpanija, kien inghata ricevuta minn DBR Investments
Ltd. Fil-fatt ma’ DBR Investments Ltd. ghandu diversi investimenti.

Ghalhekk jidher car |li meta l-ilmentatur ried jinnegozja ma’ DBR
Investments Ltd., ghamel hekk u inghata ricevuta.

|Id-dokumenti R1 u R2 jitkellmu biss dwar is-somma mghoddija lil
Farrugia, I-imghax, meta u kif ser isir il-hlas tas-somma mghoddija u ¢-
cekk li bih kien ged jithallas . Imkien m’hemm li dawn is-somom kienu
ged jigu investiti f'xi investimenti finanzjarji minn DBR Investments Ltd.

Ghalhekk jidher li r-relazzjoni guridika kienet sempliciment dak ta’ self
bejn CD u John Farrugia.



Dan jigi kkonfermat anke mix-xhieda ta’ Paul Mercieca, li fost affarijiet
ohra, jghid li ma kien hemm |-ebda entry fil-kotba tal-kumpanija ta’ din
it-transazzjoni, u rrizultalu wkoll li John Farrugia kellu business separat
minn dak ta’ DBR Investments Ltd., li kien jikkonsisti billi jissellef
il-flus minghand individwi u dawn jew jislitfhom lill-kuntratturi jew
inkella kien jinvestihom direttament hu fil-proprjeta’.

Ma jistax ikun li I-ilmentatur kien ged jistenna li |-flus li ghadda lil John
Farrugia jkunu investiti fi prodotti finanzjarji minn DBR Investments
Ltd. ghax kien jaf li meta kien jitlob lil John Farrugia |-flus dan kien
jehaddihomlu immedjatament jew forma ta’ cash inkella b’¢cekk mill-
Clients Account ta’ DBR Investments Ltd.

L-unika haga li ged jibbaza I-ilment tieghu fugha Il-ilmentatur huma z-
zewg cekkijiet (DOK C1 u DOK C2) li jidhru li hargu mill-Clients Account
ta’ DBR Investments Ltd.

CD kien konxju li flusu ma kienux qed jigu investiti fi prodotti finanzjariji
ghaliex hu stess xehed li kien jaf li John Farrugia kien ged juza I-flus
sabiex jislithom lill-kuntratturi ohra jew jinvestihom fil-bini. DBR
Investments Ltd. kienet awtorizzata mill-MFSA sabiex tipprovdi
servizzi finanzjarji u mhux biex tislef lill-kuntratturi jew tinvesti fil-bini.

Jidher li l-ilmentatur kien kuntent b’imghax tajjeb ta’ sitta fil-mija u kien
jaf ghalxiex kienu qed jintuzaw flusu, |-aktar meta kellu relazzjoni
eccellenti ma’ John Farrugia, u kien jaf li flusu ma jkunux marbuta
ghax, meta kien ikun bzonn il-flus, John Farrugia kien javvanzalu jew
cash inkella cekk.



Din kienet transazzjoni separata ma’ John Farrugia personalment u
mhux ma’ DBR Investments Ltd., ghax meta ried jinvesti fi prodotti
finanzjarji l-ilmentatur ghamel hekk, u kif ammetta hu stess, inghata
ricevuta minn DBR Investments Ltd.

John Farrugia personalment ma kienx persuna awtorizzata mill-MFSA
sabiex joffri servizzi finanzjarji, u ghalhekk, Emanuel Farrugia ma jistax
ikun ‘klijent eligibbli’ kif jipprovdi I-Art. 2 tal-Kap. 555, u John Farrugia
ma kienx provditur ta’ servizzi finanzjarji kif jitlob |-istess Att.

Ghalhekk ghal dawn ir-ragunijiet I-Arbitru ged jilga’ I-ewwel eccezzjoni
ta’ DBR Investments Ltd. (amministrata mis-Sur Paul Mercieca skont
setghat moghtija lilu mill-MFSA skont Art. 15 A tal-Kap. 370) u
jiddikjara li m’ghandux il-kompetenza li jisma’ dan il-kaz u ghalhekk ma
jistax ikompli jiehu konjizzjoni ulterjuri tieghu.

Minhabba n-natura tal-kaz, kull parti ghandha thallas l-ispejjez taghha.

Dr. Reno Borg
Arbitru ghas-Servizzi Finanzjarji

